Qorti tal-Magistrati (Ghawdex)
Gurisdizzjoni Superjuri
Sezzjoni Generali

Magistrat Dottor Brigitte Sultana LL.D., LL.M (Cardiff) Adv. Trib.
Eccl. Melit.

Illum, il-Hamis, 30 ta” Settembru 2021
Rikors Guramentat numru: 81/2016BS

EMYV Limited

=-VS~-

Joseph Portelli

I1-Qorti;
Rat ir-rikors guramentat tas-so¢jeta EMV Limited illi ppremettiet:

1. Permezz ta’ att pubbliku datat 3 ta’ Frar tas-sena 1996, in atti tan-Nutar
Dottor Pierre Cassar, is-socjeta rikorrenti xtrat u akkwistat minghand certi
Emanuel u Josephine konjugi Scicluna, id-dar bla numru u bl-isem ta’ “Villa
Scicluna’, f' Saint Andrew’s Road, Saint Andrews, fil-limiti ta’ San Giljan, gja
ta” Birkirkara, u tikkonfina mit-Tramuntana mat-trig, mil-Lvant mal-Atlas
Hotel gja Roadside Inn, u mill-Punent ma” Wied Mejxu, libera u franka,
hielsa minn kull ipoteka, piz, ¢ens u servitu, drittijiet personali u reali tat-
terzi, bid-drittijiet u l-pertinenzi kollha bil-gonna ta” madwarha, kollox

imdawwar b’hajt, versu l-prezz hemm indikat (Dok. EMV1). Imbaghad,
b’att pubbliku iehor datat 15 ta” Jannar tas-sena 2002, ukoll in atti tan-Nutar
Dottor Pierre Cassar, is-socjeta rikorrenti u I-hawn fuq imsemmija Emanuel
u Josephine Scicluna, ikkoregew il-kuntratt precedenti (imsemmi hawn)
b’tali mod illi gie specifikat illi d-dar u l-gonna trasferiti in forza tal-kuntratt
precitat kienu jokkupaw art tal-kejl ta” tlett elef, tlieta u tmenin metri kwadri
(3,083m?2), liema art giet delineata bl-ahmar fil-pjanta hemmhekk annessa.
Mill-bqija, il-partijiet ikkonfermaw il-kuntratt precitat (Dok. EMV2).

2. Gara illi ricentement, bla ebda jedd, b'mod abbuziv u illegali ghall-ahhar, 1-
intimat wettaq invazjoni fil-proprjeta tas-socjeta rikorrenti, inter alia, billi
waqqa’ hajt, biddel il-konfigurazzjoni tas-sit, u minflok, holoq moghdija 1i
sservi l-proprjeta tieghu. Dan l-agir jikkostitwixxi spoll vjolenti u
klandestin, bi ksur tal-ligi.

3. Ir-rikorrenti Joseph Mangion [KI. nru. 679256(M)], kif debitament
awtorizzat, jaf personalment b’dawn il-fatti kollha.

Talbet lil dina 1I-Onorabbli Qorti:

1. Tiddeciedi u tiddikjara illi l-agir tal-intimat kif deskritt hawn fuq
jikkostitwixxi spoll a dannu tas-so¢jeta rikorrenti;

2. Tordna lill-intimat sabiex jerga’ jqieghed lis-so¢jeta rikorrenti fil-pussess
shih tal-proprjeta kollha taghha, u dan billi jaghmel dawk ix-xoghlijiet
kollha mehtiega u wkoll dawk illi din 1-Onorabbli Qorti joghgobha
tordnalu jaghmel, u dan fi zmien qasir u perentorju li jigi lilu prefiss minn
din 1-Onorabbli Qorti;

3. Tordna ulterjorjment illi fin-nuqqas illi I-intimat jottempera ruhu ma’ din
l-ordni skont it-tieni (2) talba tas-socjeta rikorrenti, is-so¢jeta rikorrenti
tigi awtorizzata taghmel kull xoghol necessarju sabiex jigi riprestinat lilha
l-pussess shih tal-proprjeta taghha, jekk mehtieg bl-ghajnuna ta” ufficjal
ezekutur tal-Qorti u/jew perit nominat minnha, u dan a spejjez tal-istess
intimat.

Bl-ispejjez kontra l-intimat, li jinsab minn issa ingunt ghas-subizzjoni.



Rat ir-risposta guramentata ta” Joseph Portelli illi e¢¢epixxa:

—

. 1lli l-azzjoni rikorrenti hija infondata fil-fatt u fid-dritt;

Illi preliminarjament jigi sottomess illi l-proprjeta in kwistjoni m’hijiex
proprjeta ta” jew fil-pussess tal-esponenti biss, u ghaldaqgstant, l-azzjoni
kif interposta hija nulla stante li m’hijiex diretta kontra is-sidien jew il-
possessuri kollha tal-istess proprjeta;

Illi r-rikors promotur huwa nieqes minn dawk id-dettalji necessarji
sabiex jispecifika xi drittijiet ir-rikorrenti kellhom jew ghandhom jew li
jindika liema kienu dawk ix-xoghlijiet li r-rikorrenti qeghdin jilmentaw
minnhom, tant illi l-intimat huwa fl-impossibilita li jwiegeb ghar-rikors
promotur tas-socjeta rikorrenti;

I1li minghajr pregudizzju ghas-suespost, kull xoghol li sar mill-esponenti
sar bil-konsapevolezza totali tar-rikorrenti u ta” terzi, u ¢certament mhux
bi vjolenza jew b’xi mod klandestin, kif ukoll peress illi l-istess xoghlijiet
saru bil-permessi kollha mehtiega wara d-debiti pubblikazzjonijiet. Ix-
xoghlijiet fuq is-sit in kwistjoni bdew f'Mejju tas-sena 2013 fejn il-
proprjeta li kien hemm mibnija giet kompletament demolita u saret 1-
eskavazzjoni tas-sit kollu;

Illi minnghajr pregudizzju ghas-suespost, ix-xoghlijiet li saru mill-
intimat bl-ebda mod ma vjolaw xi drittijiet tas-socjeta rikorrenti;

Illi minnghajr pregudizzju ghas-suepost, jigi daqgstant iehor rilevat illi
kull access li jaghti minn jew ghas-sit in kwistjoni huwa minn jew ghal
toroq u spazji pubbli¢i u ghaldagstant kull allegazzjoni da parti tas-
socjeta rikorrenti f'dan ir-rigward hija frivola u infondata.

Ghaldagstant in vista tas-suespost it-talbiet tar-rikorrenti ghandhom jigu

michuda bl-ispejjez kontra l-istess rikorrent.

Salv ec¢cezzjonijiet ulterjuri.

Rat I-atti kollha tal-kawza inkluz ix-xhieda u d-dokumenti kollha li pprezentaw

il-partijiet rispettivament;



Rat illi l-kawza thalliet ghas-sentenza ghal-lum bil-fakolta li l-partijiet
jipprezentaw noti ta” sottomissjonijiet finali;

Rat in-noti ta’ sottomissjonijiet;
Ikkunsidrat

It-Tieni E¢¢ezzjoni

Gie e¢cepit in linea preliminari illi I-gudizzju mhuwiex integru ghaliex l-azzjoni
rikorrenti giet indirizzata biss fil-konfront tal-intimat u mhux ukoll fil-konfront
tas-sidien jew pussessuri ohra. In subizzjoni l-intimat spjega illi din l-e¢¢ezzjoni
tirreferi ghall-fatt illi I-binja giet zviluppata f'ghadd ta’appartamenti li gew
mibjugha lil terzi. Madankollu, l-intimat ikkonferma illi kien hu wahdu u f'ismu
illi xtara l-proprjeta u li zviluppaha. Fuq din l-affermazzjoni 1-Qorti tqis illi 1-
eccezzjoni sollevata mill-intimat m’ghandhiex mis-sewwa ghaliex anki jekk
huwa minnu li l-intimat biegh l-appartamenti, l-izvilupp sar minnu stess u
mhux mit-terzi 1i akkwistaw l-appartamenti. In oltre, il-kwistjoni kollha
tirrigwarda hajt illi twaqga’ mill-intimat bhala parti mill-izvilupp illi kien
qieghed jaghmel fuq il-proprjeta minnu akkwistata.

Ghalhekk, it-tieni e¢cezzjoni kif sollevata mill-intimat sejra tigi michuda.
Ikkunsidrat ukoll:

L-azzjoni odjerna hija dwar spoll allegatament kommess mill-intimat ghad-
dannu tad-drittijiet tas-so¢jeta rikorrenti.

Mill-provi mressqa mill-partijiet jirrizulta illi I-partijiet huma s-sidien ta” zewg
siti adjacenti.

Permezz ta’ kuntratt tat-3 ta” Frar 1996 fl-atti tan-Nutar Pierre Cassar, is-soc¢jeta
rikorrenta akkwistat id-dar bla numru u bl-isem ‘Villa Scicluna’, f'St. Andrew’s
Road, St. Andrew’s, limiti ta’ San Giljan gia Birkirkara. Permezz ta’ kuntratt
ulterjuri u ¢joe dak tal-15 ta” Jannar 2002 ukoll fl-atti tan-Nutar Pierre Cassar,
gie pprecizat illi l-art kollha akkwistata mis-so¢jeta rikorrenti ghandha kejl
superficjali ta’ tlett elef u tlieta u tmenin metri kwadri (3083 m.k.). L-art kollha
trasferita giet debitament immarkata fuq il-pjanta annessa mal-istess kuntratt.



Fuq il-proprjeta minnha akkwistata, is-soc¢jeta rikorrenti ezegwiet xoghlijiet
estensivi fejn waqqghet il-proprjeta li kien hemm u minflok bniet kumpless ta’
appartamenti li llum gew mibjugha lil terzi. Fl-izvilupp ta” din il-binja, I-istess
so¢jeta zammet mal-linja tal-bini b’dan illi ffurmat bankina u anki t-triq ta’
quddiem il-binja liema triq jew spazju iservi bhala parkegg.

II-pjanti li gew ipprezentati juru l-espansjoni kollha tal-proprjeta akkwistata
mis-socjeta rikorrenti. Fuq il-pjanta a fol. 8 tal-process gie indikat mis-socjeta
rikorrenti I-hajt 1i huwa l-mertu ta’ din il-kwistjoni u li kien jifforma parti mill-
hajt divizorju li kien hemm bejn il-proprjetajiet.

L-intimat illimita ruhu li jaghmel il-prova li l-art li fugha taghti l-fetha li giet
iffurmata minnu hija art pubblika. In sostenn ta” dan ressaq sabiex jixhed lir-
rapprezentant tal-Awtorita tal-Ippjanar li kkonferma li l-izvilupp li sar mill-
partijiet fuq il-proprjetajiet rispettivi segwa l-linja tal-bini kif indikata mill-
Awtorita u l-bini sar skont il-permessi.

Wagqt illi gieghda tiehu konjizzjoni tax-xhieda tar-rapprezentant tal-Awtorita
tal-Ippjanar, il-Qorti gieghda wkoll tqis illi din ix-xhieda hija rrelevanti ghall-
fini tal-vertenza bejn il-partijiet. Tghid dan ghaliex fil-kaz tal-lum il-kwistjoni
ma tolqotx il-fatt jekk il-bini sarx skont il-permessi. Il-kwistjoni kollha bejn il-
partijiet hija limitata ghal spoll li allegatament gie kommess mill-intimat ghad-
dannu tad-drittijiet tas-socjeta rikorrenti. Fit-tieni lok, il-Qorti tqis ukoll illi 1-
permessi li jinhargu mill-Awtorita tal-Ippjanar u allura anki l-approvazzjonijiet
ancillari jirriflettu l-politika li ssegwi u tinforza 1-Awtorita msemmija in tema
ta’ bini u zvilupp. Il-permessi tal-bini dejjem jinhargu “saving third party rights”
ossia minghajr pregudizzju ghad-drittijiet ta” terzi proprju ghaliex il-hrug tal-
permessi ma jinkludix ukoll li I-Awtorita tissindika jekk il-hrug ta” tali permessi
huwiex b’xi mod ta’ pregudizzju ghad-drittijiet tat-terzi. Hija I-ligi li
tippreskrivi I-mod dwar kif jinholqu d-drittijiet reali u kif fond jista jigi
mghobbi b’servitu. Permess ghall-izvilupp gatt ma jista” jissarraf f'obbligu jew
piz fuq is-sit tat-terzl.

Tajjeb jinghad illi I-provi sottomessi mis-socjeta rikorrenti la gew ikkontestati u
langas kontradetti. II-Qorti tosserva kif l-intimat jakkampa d-difiza tieghu fuq

! Ara: Leonard Gallo et vs Maja Brown et, P.A. 18 ta’ Novembru 2004; Maria C. Zammit Lupi et vs
Magg. Peter Paul Ripard et P.A. 30.10.2003



il-fatt illi I-art li fugha jaffac¢jaw l-appartamenti mibnija mis-socjeta rikorrenti
hija parkegg li jintuza mill-pubbliku. Dwar dan xehed Dennis Satariano li mhux
biss huwa s-sid ta” wahda mill-penthouses f’dan il-kumpless izda huwa wkoll 1-
amministratur tal-condominium. Satariano xehed illi l-art fac¢cata tal-
appartamenti hija parkegg li jintuza kemm mir-residenti kif ukoll minn terzi li
huma estranei ghall-blokka. Xehed illi din l-art m"hijiex maghluqa u qatt ma sar
xejn sabiex din il-parti tal-proprjeta tigi interkjuza bhala proprjeta privata.
Spjega illi meta gew akkwistati l-appartamenti rispettivi s-sidien xtraw biss 1-
appartamenti biss is-so¢jeta rikorrenti kienet indikatilhom illi dak l-ispazju
miftuh fuq il-fac¢ata huwa spazju privat li ghalkemm gie ffurmat f'parkegg u
huwa accessibbli ghall-pubbliku huwa proprjeta tas-socjeta rikorrenti. Mill-
provi jirrizulta li gqatt ma sar esproprju mill-Awtoritajiet fuq din il-proprjeta u
li I-Kunsill Lokali ha hsieb 1i jigu mmarkati biz-zebgha bajda l-kaxxi ghall-
parkegg tal-vetturi. Satariano jishagq illi minkejja dan kollu dik il-proprjeta hija
wahda privata. F'dan ir-rigward xehdu wkoll Joseph Mangion u Joseph Ellul li
identifikaw il-proprjeta akkwistata mis-soc¢jeta rikorrenti bhala li tinkludi fiha
dak l-ispazju miftuh li ghal fuqu l-intimat ifforma passagg billi waqqga’ 1-hajt
divizorju li kien hemm bejn iz-zewg proprjetajiet.

Id-Dritt

L-actio spolii hija wahda minn erba’ azzjonijiet possessorji kontemplati taht il-
Kodi¢i Civili. Huwa ben maghruf li l-actio spolii hija azzjoni ta’ natura pubblika
impernjata fuq bzonn so¢jali li jigi protett il-pussess u li kull ¢ittadin jigi
prekluz milli jiehu 1-ligi f'idejh. Ghalhekk azzjoni ta’ spoll isservi sabiex jigi
reintegrat il-pussess li jkun gie mfixkel2.

L-azzjoni ta’ spoll hija regolata permezz tal-artikolu 535 tal-Kap. 16. Id-
dispozizzjoni taqra hekk:

“(1) Jekk persuna tigi, bil-vjolenza jew bil-mohbi, imnezZigha mill-pussess, ta’ liema
xorta jkun, jew mid-detenzjoni ta” haga mobbli jew immobbli, hija tista’, fi Zmien
xahrejn mill-ispoll titlob, b’azzjoni kontra l-awtur ta’ spoll, li terga’ tidi
mgeghdha f dak il-pussess jew f dik id-detenzjoni, kif jinghad fl-Artikolu 791 tal-
Kodici ta’ Organizzazzjoni u Procedura Civili.

2 Ara Luigi Sultana et vs Emanuel Cremona et, Qorti tal-Magistrati (Ghawdex) Gurisdizzjoni Superjuri,
16 ta’ Novembru 2010



(2) Dan it-tqeghid mill-¢did fil-pussess jigi ordnat mill-qorti, wkoll jekk il-intimat
ikun is-sid tal-haga li taghha l-attur ikun bata I-ispoll.”

Minn din id-dispozizzjoni jidher illi tlieta huma l-elementi kostituttivi tal-
azzjoni ta” spoll:

a) Il-pussess (actor docere debet possidesse);
b) L-att spoljattiv (spoliatum fuisse);

c) L-attsehh fix-xahrejn immedjatament gabel inbdew il-pro¢eduri dwar 1-
ispoll (infra bimestre deduxisse).

Dawn it-tlett elementi huma kumulattivi u mhux alternattivi ghal xulxin b’tant
illi jekk wiehed minn dawn l-elementi jkun nieges l-azzjoni ma tirnexxix3.

I1-Pussess

Dwar l-element tal-pussess inghad illi “ghall-azzjoni ta” spoll, bizzejjed li jkun
pussess ta’ kull xorta;, kwindi tant il-pussess materjali di fatto, kemm il-pussess
legittimu minghajr il-materjali detenzjoni tal-haga kif ukoll il-pussess di diritto ta’
min ikun akkwista [-haga.”*

Fis-sentenza fl-ismijiet Tiziana Pane vs Antonio Pane dec¢iza mill-Prim’Awla
tal-Qorti Civili fid-29 ta’ Settembru 2011 inghad hekk:

“Illi dwar l-ewwel element, huwa mehtieg li jintwera li, fil-wagqt li sar I-ghamil
ilmentat, il-parti attrici kienet fil-pussess imqar materjali jew ta’ fatt>. Minbarra dan,
il-pussess ma ghandux ikun ekwivoku imma fid-dieher, ukoll jekk ikun ghal wagqt
qasire, u 1-Qorti ghandha tillimita ruhha biss biex tqis il-fatt tal-pussess’” u dak tal-
ispoll8. Mhux mehtie$ li I-pussess li jista’ jithares minn azzjoni bhal din ikun wiehed
esklussivd;”

3 Ara: Joseph Tabone vs Joseph Flavia sive de Flavia, Qorti tal-Appell, 7 ta> Marzu 1958

4 Ara: Vol. XLI.11.1129

5 App.: 26.1.1996 fil-kawza fl-ismijiet J. Vassallo Gatt noe vs J. Camilleri pro et noe (Kollez. Vol.:
LXXX.ii.306)

6 P.A. : 21.2.1983 fil-kawza fl-ismijiet G.M. Tonna vs G.M. Tonna

" App.: 4.12.1998 fil-kawza fl-ismijiet J. Aquilina noe et vs L. Debono (Kollez. Vol:LXXXI1.ii.1217)

8 P.A. 12.6.1998 fil-kawza fl-ismijiet J.Cilia et vs L. Camilleri et (mhux pubblikata);

°P.A.: 21.1.1994 fil-kawza fl-ismijiet A. Pisani et vs V. Farrugia (mhux pubblikata)



Applikati dawn l-insenjamenti ghall-kaz tal-lum il-Qorti ssib illi s-socjeta
rikorrenti ghamlet il-prova li hija kellha il-pussess materjali taghha I-art u tal-
hajt milquta bil-ftuh tal-passagg. Infatti rrizulta li dan l-ispazju gie ffurmat
f'parkegg mis-socjeta rikorrenti ghall-utilita tas-sidien tal-appartamenti
mibnija minnha. L-intimat jargumenta li dan l-ispazju huwa uzat mill-
pubbliku wkoll minghajr restrizzjoni. I1-Qorti hija tal-fehma izda, illi il-fatt li 1-
pubbliku jista” jac¢essa l-ispazju ma jista’ bl-ebda mod jissarraf {'vantagg jew
utilita ghall-intimat 1i uzurpa din il-proprjeta biex jikseb vantagg ghalih
personali jew ahjar ghall-kumpless minnu edifikat. Lil hinn mill-uzu li qieghed
isir mill-proprjeta in kwistjoni jibqa” l-fatt li s-soc¢jeta rikorrenti ghada fil-
pussess materjali u ta’ fatt ta’ dik l-istess proprjeta.

Fid-dawl ta” dawn il-fatti il-Qorti tqis li l-ewwel element mehtieg ghas-success
tal-azzjoni jirrizulta li gie debitament ippruvat.

Spoliatum fuisse:

Illi dwar l-element tal-ispoll vjolenti u klandestin, fil-kawza fl-ismijiet Joseph
Baldacchino vs Emanuel Falzon Fava deciza fit-22 ta’ April, 1988 gie ritenut
mill-Qorti tal-Appell illi:

“Hemm certi rekwiziti li ghandhom jigu sodisfatti sabiex tkun tista’ tigi ezercitata I-
azzjoni ta’ spoll, fosthom li I-ispoll isir bil-vjolenza jew bil-mohbi u min jikkometti I-
ispoll ikollu l-intenzjoni li jippriva lill-pussessur jew detentur tal-haga mobbli jew
immobbli mill-pussess jew detenzjoni li huwa jgawdi.”

Sabiex ikun sodisfatt dan it-tieni element jehtieg issir il-prova li l-att ta’ spoll
sar b'mod arbitrarju, kontra r-rieda tal-possessur u bil-mohbi tal-pussessur.

Fil-kaz tal-lum Dennis Satariano xehed kif l-ispoll gie kommess fid-dawl tax-
xemx u f'wic¢ ir-residenti tant illi Satariano stess mar fuq il-kuntrattur u ressaq
l-ilment tieghu dwar it-twaqqigh tal-hajt. Kif xehed Satariano, ir-risposta li
nghata mill-izviluppatur kienet illi issa kien ser isir hekk fis-sens li kien sejjer
jinhatt il-hajt divizorju u minfloku fetah it-triq. Satariano xehed ukoll li ressaq
l-ilment tieghu mas-soc¢jeta rikorrenti. Joseph Mangion u Joseph Ellul xehdu li
tkellmu mal-intimat dwar dak illi kien sehh izda bagqghu minghajr risposta. Il-



Qorti tinnota kif l-intimat m’ghamel ebda sforz sabiex ixejjen jew jikkontesta
din ix-xhieda jew dik ta” Dennis Satariano.

Jidher ghalhekk evidenti illi anki jekk l-agir lamentat ma sehhx minn wara
dahar u ad insaputa tas-socjeta rikorrenti, sar minghajr il-kunsens taghha tant
illi ma kellhiex triq ohra hlief 1i tiehu passi sabiex tipprotegi d-drittijiet taghha
u tas-sidien tal-appartamenti.

Anki t-tieni element tal-azzjoni jirrizulta sodisfacentement ippruvat ukoll.
Infra bimestre deduxisse

Dan l-element irid illi 1-kawza tigi intavolata entru xahrejn minn mindu jsehh
l-att spoljattiv.

Fil-kawza fl-ismijiet Alfred Paul Farrugia noe vs Peter Paul Cutajar deciza fit-
13 ta’ Frar 2004 mill-Prim’ Awla tal-Qorti Civili nghad illi:

“Dan huwa terminu ta’ dekadenza estintiva tal-azzjoni ta’ spoll fis-sens li jekk ma
jigix provat li l-azzjoni saret fi zmien xahrejn mid-data tal-att spoljattiv allura I-
azzjoni ta’ spoll privileg¢jat ma tistax treggi.”

Jinkombi fuq l-attur illi jipprova l-fatt minnu allegat. F’dan il-kuntest il-prova
trid tkun dwar il-mument meta sehh l-att spoljattiv u mhux il-mument meta I-
attur ikun intebah bl-ispoll.

L-intimat ma ressaq ebda ec¢¢ezzjoni li tolqot dan it-tielet element tal-azzjoni.
Da parti taghha s-so¢jeta rikorrenti tindika illi 1-hajt mertu ta” dawn il-
proceduri twaqqa’ ghall-bidu ta” Awwissu 2016. Il-pro¢eduri gew intavolati
b’rikors tad-29 ta” Settembru 2016 u ghalhekk entru t-terminu stabbilit mil-ligi.

Fid-dawl ta” dawn il-kunsiderazzjonijiet, il-Qorti ssib illi saret il-prova tal-agir
lamentat u li per konsegwenza gie ppruvat l-ispoll fil-konfront tas-socjeta
rikorrenti.

Decide

Ghal dawn ir-ragunijiet, il-Qorti gieghda taqta” u tiddeciedi I-kawza billi:



Tichad l-e¢cezzjonijiet kollha.

Tilga’ t-talbiet tas-so¢jeta attrici, u ghal fini tat-tieni u tat-tielet talba, tipprefiggi
terminu ta’ xahar mil-lum li fih l-intimat Joseph Portelli ghandu jirreintegra lis-
socjeta attrici fil-pussess shih tal-proprjeta taghha u, f'’kaz li l-intimat Joseph
Portelli, ma jottemperax ruhu ma’ dan fit-terminu preskritt, ged tawtorizza
minn issa li l-istess xoghol ta’ reintegrazzjoni jsir mis-socjeta rikorrenti a spejjez
tal-istess intimat. F'kull kaz, ix-xoghol ta’ reintegrazzjoni jrid isir taht il-kontroll
u supervizjoni tal-Perit Arkitett Alexei Pace, li ged jigi nominat ghal dan l-iskop.

L-ispejjez kollha tal-kawza ghandhom jithallsu mill-intimat Joseph Portelli.

(ft.) Dr Brigitte Sultana
Magistrat

(ft.) John Vella
D/Registratur

Vera Kopja

Ghar-Registratur

